
Abraham Pérez presenta a sua ultima obra Gaivotas
manchadas de petroleo

Lugo LugoXa

O escritor lucense Abraham Pérez estard no Vello Carcere este domingo, 24 de novembro, xunto
co editor do libro, Angelo Pineda, e o escritor Xerardo Quintia, a partir das 12.30 horas

21 Nov 2024 Por Jessica Fernandez

Nado en Lugo en 1990, Abraham Pérez estudou Filosofia na Universidade de Santiago de
Compostela, sendo a sua inquietude tan fonda que cursou tamén o mestrado da mesma
disciplina, sendo neste momento investigador e profesor no ensino secundario.

Vencellada a estes intereses e inquietudes existenciais de entender a realidade, xorde a sua
paixén pola lectura e pola escritura, polo que en 2020 publica a sua primeira obra en galego
Fragmento/Creba (Editorial Galaxia, 2020) como parte dun “proxecto literario con varias partes
gue se reflicte en distintas obras”. O primeiro poemario que publicou acolle “toda esta
concepcion poética centrada na época actual, xa que unha das cuestidons que madis me preocupan
é comprender os tempos nos que vivimos”, explica Pérez. Asi, con esa pulsién filosdfica e
cientifica, xorde a parte literaria. “As obras literarias tratan aspectos da realidade que non acaban
de encaixar ou non se tematizan totalmente pola sta forma desde a filosofia e a ciencia”.

A partir dese punto, empezou a xurdir na mente do escritor outro poemario que se materializou
como unha teoria para os espectros (Toxosoutos, 2021: gafiador do 22 premio do Il Certame de
Poesia Torre de Caldaloba). “Nese poemario indaguei nas mesmas cuestiéns ontoloxicas, pero
de forma diferente, profundando na construcién do eu lirico”. O terceiro, publicado en 2022
baixo o nome de O corpo transparente das horas (Editorial Galaxia, 2022), seguiu a lifia de
pensamento aberta nas obras anteriores, “sendo textos independentes, pero que tefien unha
relacion entre si moi intima”, explica Abraham Pérez.

O seguinte texto, Sacho de seda (Menino Morreu, 2023), foi de estilo “mais pop”, xa que é “un
texto que trataba de conxugar o interese de masas, relacionado co Club Deportivo Lugo”. Asi, é
un texto socioldxico que conta a vivencia da afeccion lucense dentro dun deporte corrompido
polo capitalismo. “Ademais, trata aspectos como a identidade colectiva e individual, a clase
social, coa cidade de Lugo de fondo. E coas mesmas coordenadas de pensamento dos
poemarios”.

Pola sua parte, O paso en falso (Editorial Galaxia, 2023: Finalista do XXXIV Premio Torrente
Ballester de narrativa en lingua galega) é unha novela “que ten diferentes capas e que se pode
ler de moitas maneiras. A aparente facilidade de lectura que posue pode levar a pensar que é

literatura xuvenil, mais as chaves son outras completamente diferentes, como nese toque
posmoderno e parddico que bebe de referencias doutros autores como Otero Pedrayo ou, claro,
James Joyce”, explica o autor.

Finalmente, a obra que se vai presentar no Vello Carcere, Gaivotas manchadas de petrdleo
(Menino Morreu, 2024), “é como unha especie de diario, un texto de acompafiamento que
forma parte de anotacidns e preocupaciéns que un vai tendo ao longo de moitos meses, sobre
todo durante os anos 2020 e 2021. Digo de acompafiamento porque foise creando mentres
xurdian outros proxectos que se foron escribindo”. Con todo, destaca que son textos “que se
xuntaron nun texto mais grande, por iso as veces ten esta vertente de diario e outras tefien mais
de ensaio”. Ademais, ten aspectos poéticos, ensaisticos e narrativos, cun pouco de humor e
parodia e incluso ficcion. “Quixen xuntar textos que escribin con ficcion e a desordenar esa
colocacidn cronoldxica. Empecei a eliminar esa parte ancorada e a xogar con esta idea, e xurdiu
un texto que se desborda en si mesmo”. Ademais, incliese un manifesto con pezas poéticas que
aparecen nos poemarios unha teoria para os espectros e o corpo transparente das horas,
utilizados para unha intervencién artistica na Fundacién Eugenio Granell en colaboracion coa
galeria de arte NEBOA. “Este texto serve para xogar cos manifestos de comezos do século XX,
das linas da vangarda e comprender a época, a clase social, as referencias culturais... Unha das
chaves para poder entenderse é facer unha interpretacidon dos produtos culturais da época.
Tratar de verter para féra e ler o que hai para comprender e que o resultado diso emane como
un elemento do material literario”, sostén.

En definitiva, toda a obra de Abraham Pérez é un proxecto aberto. “Hai cousas por vir. Utilizar
lifas ensaisticas, poéticas e narrativas tivo sentido para ler obras independentes, pero un vai
construindo un proxecto literario no que todas as pezas van encaixando. O que intento é
construir un continuo, pasando por puntos que me interesan; un xogo en espiral e como todo
iso se vai materializando como elementos de pensamento e elementos literarios. Un xogo
constante entre a forma e o contido”, argumenta.

Con todo, espera unha boa acollida por parte da sociedade lucense que se achegue o domingo
24 ao Vello Cércere, onde estard acompafiado do editor do libro Angelo Pineda, e tamén do
escritor lucense Xerardo Quintid. “Habera xente que xa cofiece a mifia obra e que sabe que cada
obra non se esgota nunha lectura, que hai que lela varias veces porque te vas dando conta de
novos elementos. Esa é unha das mifias teimas como escritor. E interesante que cada persoa
condiciona a obra coas suas interpretacidns. E Gaivotas manchadas de petrdleo é un texto
peculiar que reborda no seu formato, xa que ten incluso referencias ao cine, 3 literatura e a
musica”, conclie o escritor.



